
[bookmark: content-top]Skont l-Artikolu 65(4) tal-Att dwar l-Agrikoltura (Gazzetta Uffiċjali tar-Repubblika tas-Slovenja Nri 45/08, 57/12, 90/12 — ZdZPVHVVR, 26/14, 32/15, 27/17, 22/18, 86/21 – Id-Deċiżjonijiet tal-Qorti Kostituzzjonali 123/21, 44/22 u 130/22 – ZPOmK-2, 18/23 u 78/23), il-Ministru tal-Agrikoltura, il-Forestrija u l-Ikel, bi qbil mal-Ministru tal-Iżvilupp Ekonomiku u t-Teknoloġija, joħroġ dan li ġej  
R E G O L I 
dwar l-emendi u ż-żidiet fir-Regoli dwar l-iżgurar tat-traċċabbiltà tal-oriġini għal-laħam taċ-ċanga, tal-majjal, tan-nagħaġ, tal-mogħoż u tat-tjur mhux ippakkjat minn qabel, frisk, imkessaħ u ffriżat
Artikolu 1 
Il-punt 1 tal-Artikolu 3 tar-Regoli dwar l-iżgurar tat-traċċabbiltà tal-oriġini għal laħam taċ-ċanga, tal-majjal, tan-nagħaġ, tal-mogħoż u tat-tjur mhux ippakkjat minn qabel, frisk, imkessaħ u ffriżat (Gazzetta Uffiċjali tar-Repubblika tas-Slovenja Nru 54/22) huwa emendat kif ġej: 
“1. operatur huwa operatur kif iddefinit mir-Regolament (UE) 2017/625 tal-Parlament Ewropew u tal-Kunsill tal-15 ta’ Marzu 2017 ddwar il-kontrolli uffiċjali u attivitajiet uffiċjali oħra mwettqa biex jiżguraw l-applikazzjoni tal-liġi tal-ikel u tal-għalf, ta’ regoli dwar is-saħħa u t-trattament xieraq tal-annimali, dwar is-saħħa tal-pjanti u dwar prodotti għall-protezzjoni tal-pjanti, li jemenda r-Regolamenti (KE) Nru 999/2001, (KE) Nru 396/2005, (KE) Nru 1069/2009, (KE) Nru 1107/2009, (UE) Nru 1151/2012, (UE) Nru 652/2014, (UE) 2016/429 u (UE) 2016/2031 tal-Parlament Ewropew u tal-Kunsill, ir-Regolamenti tal-Kunsill (KE) Nru 1/2005 u (KE) Nru 1099/2009 u d-Direttivi tal-Kunsill 98/58/KE, 1999/74/KE, 2007/43/KE, 2008/119/KE u 2008/120/KE, u li jħassar ir-Regolamenti (KE) Nru 854/2004 u (KE) Nru 882/2004 tal-Parlament Ewropew u tal-Kunsill, id-Direttivi tal-Kunsill 89/608/KEE, 89/662/KEE, 90/425/KEE, 91/496/KEE, 96/23/KE, 96/93/KE u 97/78/KE u d-Deċiżjoni tal-Kunsill 92/438/KEE (ir-Regolament dwar il-Kontrolli Uffiċjali) (ĠU L 95, 7. 4. 2017, p. 1), emendat l-aħħar bir-Regolament Delegat tal-Kummissjoni (UE) 2023/842 tas-17 ta’ Frar 2023 li jissupplimenta r-Regolament (UE) 2017/625 tal-Parlament Ewropew u tal-Kunsill fir-rigward tar-regoli għat-twettiq ta’ kontrolli uffiċjali biex tiġi vverifikata l-konformità mar-rekwiżiti tat-trattament xieraq tal-annimali għat-trasport tal-annimali bil-bastimenti tal-bhejjem (ĠU L 109, 24. 4. 2023, p. 1), li jqiegħed il-laħam fis-suq;”. 
Artikolu 2 
Fl-Artikolu 4, fl-ewwel inċiż tal-ewwel paragrafu, wara l-kliem “ĠU L 335, 14. 12. 2013, p. 19” jiddaħħlu punt u virgola u l-kliem “minn hawn ’il quddiem ir-Regolament ta’ Implimentazzjoni tal-Kummissjoni (UE) Nru 1337/2013”. 
Fit-tieni inċiż tal-ewwel paragrafu wara l-kliem (ĠU L 314, 5. 12. 2019, p. 115)” jiddaħħlu virgola u l-kliem “(minn hawn ’il quddiem ir-Regolament (KE) Nru 1760/2000)”. 
Artikolu 3 
L-Artikolu 5 jiġi emendat biex jaqra kif ġej: 
L-operaturi għandhom jikkonformaw mar-rekwiżiti għall-iżgurar tat-traċċabbiltà tal-oriġini: 
– sal-31 ta’ Ottubru 2023 għal-laħam tal-majjal, tan-nagħaġ, tal-mogħoż u tat-tjur frisk, imkessaħ u ffriżat li jissodisfa l-kundizzjonijiet għall-użu tal-indikazzjoni tal-oriġini s-Slovenja f’konformità mar-Regolament ta’ Implimentazzjoni tal-Kummissjoni (UE) Nru 1337/2013 u sal-31 ta’ Ottubru 2025 fil-każijiet l-oħra kollha; 
– sal-31 ta’ Ottubru 2023 għal-laħam taċ-ċanga frisk, imkessaħ u ffriżat li jissodisfa l-kundizzjonijiet għall-użu tal-indikazzjoni tal-oriġini s-Slovenja skont ir-Regolament (KE) Nru 1760/2000 u sal-31 ta’ Ottubru 2025 fil-każijiet l-oħra kollha.”. 
DISPOŻIZZJONI FINALI 
Artikolu 4 
(Dħul fis-seħħ) 
Dawn ir-Regoli jidħlu fis-seħħ fil-ħmistax-il jum wara l-pubblikazzjoni fil-Gazzetta Uffiċjali tar-Repubblika tas-Slovenja. 

